
URUSAN PERTIMBANGAN PEMANGKUAN JAWATAN 

TIMBALAN KETUA PEGAWAI EKSEKUTIF (KAWAL SELIA) GRED UTAMA C  

DI PIHAK BERKUASA PENERBANGAN AWAM MALAYSIA 

 

 

Pihak Berkuasa Penerbangan Awam akan melaksanakan proses pemangkuan bagi 

Jawatan Timbalan Ketua Pegawai Eksekutif (Kawal Selia) Gred Utama C. Proses 

pemangkuan ini selaras dengan Pekeliling Perkhidmatan Sumber Manusia Urusan 

Pemangkuan Dan Kenaikan Pangkat Dalam Perkhidmatan Awam Versi 1.0 (2022).  

 

Pegawai akan dinilai berdasarkan 2 komponen utama iaitu Kompetensi Generik dan 

Kompetensi Fungsian selaras dengan Pekeliling Perkhidmatan Sumber Manusia 

Dasar Pembangunan Sumber Manusia Perkhidmatan Awam Versi 1.0 (2022), iaitu:  

 

A. Kompetensi Generik iaitu ciri-ciri kepimpinan yang perlu dimiliki oleh semua 

pegawai Perkhidmatan Awam, di mana tahap bagi setiap satunya adalah 

mengikut gred perjawatan pegawai berkenaan sebagaimana Kerangka 

Kompetensi Kepimpinan Perkhidmatan Awam (KKPA); dan 

B. Kompetensi Fungsian yang merujuk kepada kemahiran, keupayaan dan 

pengetahuan khusus yang diperlukan untuk menyempurnakan tugas yang 

dipertanggungjawabkan berdasarkan deskripsi tugas di sesuatu jawatan 

 

Bagi memastikan proses pemangkuan dilaksanakan mengikut tatacara yang 

berkuatkuasa, asas pertimbangan perakuan pemangkuan seseorang pegawai adalah 

berasaskan merit dengan mengambil kira: 

(a)  kecekapan dan prestasi kerja pegawai; 

(b)  kelayakan, pengetahuan, kemahiran dan pengalaman pegawai; 

(c) sifat-sifat peribadi, termasuk kesesuaiannya dengan jawatan kenaikan 

pangkat, keutuhan, potensi dan kepimpinan pegawai; dan 

(d)  kegiatan luar dan sumbangan pegawai kepada masyarakat dan negara. 

Pihak CAAM menetapkan sesi temuduga akan dilaksanakan sebagai kaedah untuk 

menilai kebolehan dan potensi pegawai untuk proses pemangkuan Jawatan Sesi 

temuduga akan menilai 3 elemen seperti berikut: 

BAHAGIAN 1: KOMPETENSI GENERIK - KEPIMPINAN (LEADERSHIP) 

Bahagian ini menilai kualiti bakat kepimpinan pegawai. Pegawai diminta untuk 

menjelaskan ciri dan nilai kepimpinan yang dimiliki dan metodologi serta budaya yang 

akan diterapkan dalam melaksanakan tanggungjawab di jawatan yang dimohon. 

 

BAHAGIAN 2: KOMPETENSI FUNGSIAN - KOMPETENSI TEKNIKAL 

(TECHNICAL COMPETENCY) 

Bahagian ini menilai tahap kompetensi dan pengetahuan teknikal pegawai. Pegawai 

akan diberikan 1 set soalan teknikal yang berkaitan dengan jawatan yang dimohon. 

 

BAHAGIAN 3: KOMPETENSI GENERIK - VISI DAN MISI (VISION AND 

MISSION) 
Bahagian ini menilai kebolehan pegawai dalam menetapkan halatuju Bahagian selari 

dengan visi dan misi CAAM serta kemahiran mengurus perubahan (change 

management) dan usaha-usaha transformasi. Pegawai akan minta untuk menerangkan 

halatuju yang ingin dicapai dalam jangka masa pendek, sederhana dan panjang untuk 

penambahbaikan dalam melaksanakan tugasan di jawatan yang dimohon.  

 

 

Peraturan am: 

• Sesi temuduga akan dilaksanakan dalam Bahasa Melayu dan Bahasa Inggeris 

• Setiap calon diberikan 5 minit untuk pembentangan dan 30 minit untuk sesi soal 

jawab 

• Pegawai dibenarkan menyediakan bahan/ dokumen untuk membantu 

pembentangan  

 

 

Rujukan: 

1. https://docs.jpa.gov.my/docs/pp/2022/sm/DPSM.pdf  

2. https://docs.jpa.gov.my/docs/myppsm/PPSM/UP/Pemangkuan-dan-kenaikan-

pangkat/  

https://docs.jpa.gov.my/docs/pp/2022/sm/DPSM.pdf
https://docs.jpa.gov.my/docs/myppsm/PPSM/UP/Pemangkuan-dan-kenaikan-pangkat/
https://docs.jpa.gov.my/docs/myppsm/PPSM/UP/Pemangkuan-dan-kenaikan-pangkat/

	SURAT EDARAN PEMAKLUMAN URUSAN PEMANGKUAN GRED UTAMA C
	LAMPIRAN E - PEMANGKUAN JAWATAN UTAMA C

